
Боныхъёд Gismeteo-йы бёрёггёнёнтём гёсгё, 27 январы нё уардзён. Уёлдёфы 
температурё – уазалы 5 градусёй – уазалы 2 градусы онг. 

Боны дёргъ — 09,45 Хурыскаст — 07,21
Хурныгуылд — 17,06

Валютёйы аргъ Доллар — 75,82
Евро — 89,02 12 +

ФЫДЫБЁСТЁЙЫ СЁРАППОНД 
Хъёбатырдзинад ёмё намысы 900 боны

ИВГЪУЫД ДУГЁЙ
Цёразоны ёхсёз фырты...

СПОРТИВОН ФИДИУЁГ
Хъёбысхёст 

Àðãú 10 ñîìû

Ö¸éóò, ¸ôñûì¸ðòàó, ðàтò¸ì í¸ êúóõò¸
Àáîí ê¸ð¸äçèì¸, Èðû ë¸ïïóò¸!..

Ö¸ãàò Èðûñòîíû ðåñïóáëèêîí àä¸ìîí ãàçåò

Дзырды фарн
Йёхи уромын чи нё фёразы, 
ахём адёймаг цыфёнды 
хёларзёрдё куы уа, 

уёддёр ёмгарён нё бёззы.

     ЁМБИСОНД

 Нысантё  

Амалхъомады райрёзтён – 
фылдёр фадёттё

Федералон «МСП 
Банк» 2025 азы Цё-
гат Ирыстоны амал-
хъомады къабазы 
компанитё ёмё хи-
цён минёвёрттён 
ёфстёуттё ёмё ён-
дёр ёххуысы хуызы 
радих кодта 940 мил-
уан сомёй фылдёр.
Ахём нымёцтё 

фехъусын кодта банчы 
правленийы сёрдары хё-
дивёг Арсан Демельха-
нов ёрёджы республи-
кёмё йё кусёг балцы 
рёстёг. 
Банк ёмё профилон 

регионалон ведомствёты 
минёвёрттё хатдзёгтё 
скодтой, 2025 азён арёзт 
ёмархайды пълантё куыд 
ёххёстгонд ёрцыдыс-
ты, стёй ёрдзырдтой 
хёстёгдёр рёстёджы 
ёмгуыстад ёмё иумёйаг 
проекттыл. Уыимё, регион 
ёмё финансон структу-
рё ёрмёст чысыл ёмё 
рёстёмбис амалхъомады 
райрёзтыл нё кусдзысты, 
фёлё республикёйы эко-
номикёйы иннё къабёзты 
нывыладён ахъазгёнёг 
ёндёр иумёйаг проект-
тыл дёр. Ёппёт уыцы 
фарстатыл бёстон ныхас 

рауад «МСП Банк» ёмё 
РЦИ-Аланийы Экономикон 
рёзты министрады минё-
вёртты фембёлды.
Ивгъуыд азы бёрёг-

гёнёнтыл дзургёйё, 
фембёлды архайджытё 
куыд загътой, афтёмёй 
республикё ёмё бан-
чы ёмархайд, фыцца-

джы-фыццагдёр, арёзт 
цёуы национ проект 
«Пайдайаг ёмё ерыс-
хъом экономикё»-йы уаг-
ёвёрдты бындурыл. Уый 
фёрцы банк регионы чы-
сыл ёмё рёстёмбис 
амалхъомады компанитён 
2025 азы финансон ёххуы-
сы хуызы ратта 940 милуан 

сомы бёрц. Уыцы фёрёз-
тё сахадыдтой, цёгат-
ирыстойнаг амалхъомадон 
компанитё хомагкуыст-
гёнёг промышленнос-
ты, хъёууон хёдзарады, 
арёзтады, базарад ёмё 
туризмы къабёзты цы про-
екттё ёххёст кёнынц, уы-
доныл. 

Хёстёгдёр рёстёджы 
иумёйаг проекттыл дзур-
гёйё, фидаргонд ёрцы-
дысты курорт «Мамысон»-ы 
арёзтадыл кусёг рези-
денттёй иуён 200 милуан 
сомы, дзёуджыхъёуккаг 
завод «Заря Осетии»-йён 
та – 60 милуан сомы ра-
дих кёныны тыххёй уы-
наффётё. Уыимё, «МСП 
Банк»-ы минёвёрттё 
зёрдё бавёрдтой, ны-
рыккон технологиты рай-
рёзтыл чи архайы, уыцы 
цёгатирыстойнаг иннё 
куыстуёттён дёр ёххуыс 
кёй кёндзысты, уымёй. 
Уый тыххёй 

« Р ё с т д з и н а д » - ё н 
радзырдтой РЦИ-Аланийы 
Экономикон рёзты минис-
трады.
Кёронбёттёны минист-

рады минёвар куыд фё-
бёрёг кодта, афтёмёй 
«МСП Банк» ёмё ёндёр 
финансон структурёты 
кредиттё, зёрдёдарён-
тё ёмё ёндёр ёххуыс 
райсыны фёткы фёдыл 
фарстатё бадёттён ис 
амалхъомады райрёзтён 
ахъазгёнёг регионалон 
центр «Мё бизнес»-ы спе-
циалисттём (уыимё, уыцы 
кусёндоны ёрбынёттон 
«МСП Банк»-ы минёварад 
дёр).

КАЛМАНТЫ Аслан

 Хъусынгёнинаг  

РЦИ-Аланийы Парламенты 
ёмбырды тыххёй

Республикё Цёгат Ирыстон-
Аланийы ёвдём равзёрст Парла-
менты цыппор ёстём ёмбырд 
уыдзён 2026 азы 29 январы10 
сахатыл Хицауады хёдзары 
ёмбырдтё аразён залы (Сё-
рибары фёз,1).
Депутаттё ёмё хуынд адё-

мы регистраци кёндзысты 
2026 азы 29 январы 9 сахатёй 
фёстёмё Хицауады хёдзары 
бацёуёны.
Телефонтё: 53-13-06, 

53-33-16.

 Бёрёгбон  

Хуыздёр студенттён – 
хёрзиуджытё

Хетёгкаты Къостайы номыл Цёгат Ирыстоны 
паддзахадон университеты уыд егъау бёрёгбон – 
Уёрёсейаг студентты бон. Уазджытё ёмё фёси-
вёдён бацёттё кодтой  концертон программё, при-
зтё рамбулыны конкурс ёмё хуыздёр студентты 
хёрзиуджытёй схорзёхджын кёныны мадзёлттё.
Бёрёгбон цыдис ЦИПУ-

йы концерттё аразён 
залы. Бёстыхайы тыргъы 
фенён уыдис  нывкёны-
нады аивады факультеты 
студентты сфёлдыстадон 
куыстытё. Ёппёт факуль-
теттё  дёр сценёйыл рав-
дыстой сё  арёхстдзинад 
кафт ёмё театралон дёс-
ныйады. Бёрёгбон рай-

дыдта   ЦИПУ-йы кафджы-
ты  ансамбль «Иристон»-ы  
«Симд»-ёй. 
Уёрёсейаг студенты 

бон ахуыры лёуд фёси-
вёдён арфётё ракодта 
РЦИ-Аланийы Сёргълёу-
уёг Сергей Меняйло. 

– Арёх мысдзыстут сту-
денты азтё. Скъола – уый 
иу, фёлё студент уёвын 
та бынтон ёндёр тёл-
мёнтё сты. Студенты 
азтё сты ёрыгондзинады 
бонтё, ёмё зёрдёйы 
цёрёнбонты рёсугъд мы-

синагёй баззайынц.  Уё 
хъуыдытё ёмё фёндтё 
ёргом дзурын ма ‘фсёр-
мы кёнут, фидён сымах-
мё кёсы, – загъта нё 
республикёйы Сёргълёу-
уёг. 
Бёрёгбоны уёл-

дай зёрдылдарёндёр 
цау уыдис студентты 
схорзёхджын кёныны 

рёстёг.   Хорз бёрёг-
гёнёнтё ахуыры,  спор-
ты, бархионты къордты, 
культурон-сфёлдыстадон,  
ёхсёнадон  ёмё наукон 
царды архайды  сёрёнёй 
чи равдыста йёхи, уыцы 
фёсивёдён сгуыхт хёр-
зиуджытё раттой  Дзёу-
джыхъёуы администра-
цийы сёргълёууёджы хё-
дивёг  Ходы Мёдинё, 
Уёрёсейы спорты ма-
стер дзюдойё, Олимпиаг 
хъёзтыты призер Тмена-
ты Тамерлан ёмё Адё-

мон фронты Цёгат Ирыс-
тоны регионалон хайады 
разамонёг Гёлиты 
Клим. Сё зёрдыл ёрлё-
ууын кодтой сёрмагонд 
ёфсёддон операцийы 
архайёг  студентты дёр. 
Абоны онг  71 студентёй  
63 адёймаджы сты тохы 
раззагдёр рёнхъыты. 
ЦИПУ-йы ректор Огъуаты 
Алан фёнысан кодта, уни-
верситет кёй у, алы адём-
тё ёмё культурётё, ёв-
зёгтё иу чи кёны, ахём  
иу егъау бинонты хёдзар, 
ёмё абоны бёрёгбонён 
дёр ахём ахадындзинад 
ис. 

–  Студентты бон  у хё-
лардзинад, ёфсымёр-
дзинад ёмё уёлахизты 
бёрёгбон.  Студенттё  
лабораториты сё ирта-
сён куыстёй ёнтыстджын 
къахдзёфтё размё кё-
нынц, спортивон залты та 
уёлахизтём тырнынц. Сы-
мах стут нё фидён ёмё 
нё царды ныфс, – загъта 
Огъуаты Алан.

ЦИПУ-йы 
пресс-службё

 Хицауадёй  

Национ проектты хъомыс 
РЦИ-Аланийы Хица-

уады уыд радон ёрвыл-
къуырион аппаратон 
ёмбырд. Амыдта йё 
р е с п у б л и к ё й ы 
Хицауады Сёрдар 
ДЗАНАЙТЫ Барис. 
Ёмбырды архайдтой 
Хицауады уёнгтё, ми-
нистрадтё, ведомствё-
ты ёмё районты раза-
монджытё. Ныхас код-
той республикёйы 
экономикон ёмё со-
циалон рёзтимё баст 
фарстатыл, РЦИ-
Аланийы Сёргълёу-
уёджы фёдзёхстытё 
царды куыд ёххёстгонд 
цёуынц, ууыл.
Хицауады Сёрдары хё-

дивёг Томайты Ирбег йё 
раныхасы фехъусын кодта 
республикёйы оперативон 
уавёр.

– Цёгат Ирыстоны ёп-
пёт сёрмагонд службётё 
дёр архайынц бёрзонд 
цёттёдзинады уавёры. 
Республикёйы хёххон 
районты дарддёр дёр 
тёссаг у зёйтё рацёуы-
нёй. Ивгъуыд къуырийы 
дёргъы сёхи ёгъда-
уёй рацыдысты 25 зёйы. 
Хъыгдард ёмё дзы зиан-
тё ничи баййёфта. Ар-
выком ёмё Транскамы 
фёндёгтё гом сты транс-
порты ёппёт хуызтён дёр. 
Республикёйы фёндёг-
тыл 19 январёй 25 январ-
мё ёрцыд 84 фёндаггон 
фыдбылызы. 16 адёйма-
джы дзы хъыгдард бай-
йёфтой, ёмё сё ёвё-
стиатёй рынчындонмё 
аластой. Ныртёккё ре-
спубликёйы фёндёгтыл 
лёууынц 2047 транзитон 
уёзласён машинёйы, 
уыдонёй 1625 – сёрма-
гонд бынётты. Ивгъуыд 
къуырийы дёргъы Уёрёсе 
ёмё Гуырдзыстоны арё-
ныл дыууёрдём ахызтыс-

ты 11600 автотранспор-
тон иуёджы ёмё 25 мин 
адёймагёй фылдёр, – 
загъта Томайы-фырт.
Республикёйы Мид-

хъуыддёгты министрады 
хъусынгёнинагмё гёсгё, 
ивгъуыд къуырийы дёр-
гъы регионы ёрцыд 164 
фыдракёнды, уыдонёй 
раргом кёнын бантыст 

91. Дзёуджыхъёуы кё-
цыдёр ахуыргёнёндёт-
ты рёмудзён ёрмёг кёй 
ссардтой, уый тыххёй мид-
хъуыддёгты оргёнтём 
фехъусын кодтой цалдёр 
хатты. Ёппёт оперативон 
мадзёлттё саразгёйё, 
сбёрёг кодтой, уыцы хъу-
сынгёнинёгтё мёнг кёй 
сты, уый.

«Роспотребнадзор»-ы 

РЦИ-Аланийы управле-
ни зёрдё бавёрдта, 
республикёйы эпидеми-
ологон уавёр нывыл кёй 
у, уымёй. Куыд сбёрёг 
кодтой, афтёмёй ивгъуыд 
къуырийы рынчынты фыл-
дёр хай сты сывёллёттё. 
Цыппар адёймагмё та ра-
зынд ног коронавирусон 
инфекци. 
Республикёйы ахуырад 

ёмё наукёйы министр 
Алыбегты Эллёйы хъу-
сынгёнинагмё гёсгё, ка-
рантины ёхгёд ёрцыды-
сты дыууё рёвдауёндоны 
ёмё иу астёуккаг ахуыра-
дон скъола. Иннё скъола-
ты куыст цёуы ёрвылбоны 
уавёртём гёсгё. 
Национ проекттё сёх-

хёст кёнынён 2025 азы 

Цёгат Ирыстоны схардз 
кодтой 9 миллиард сомёй 
фылдёр. Ёппёт объекттё 
дёр сцёттё сты бёлвырд 
ёмгъуыдтём гёсгё. Пад-
дзахадон проект «Культу-
рёйы хъёууон кусёг» цар-
ды рауадзынён бюджетёй 
радих кодтой 17 милуан 
сомы бёрц. Социалон кон-
тракттё баххёст кёнынён 
та – 385 милуан сомы. Уый 

тыххёй Хицауады аппара-
тон ёмбырды фехъусын 
кодта Дзанайты Барис.

– Национ проектты фёр-
цы мах аразём ног ахуы-
радон объекттё, цёмёй 
нё кёстёртён фадат 
уа, нырыккон домёнтён 
дзуапп чи дётты, ахём 
уавёрты ахуыр кёнын, – 
загъта Хицауады Сёрдар. 
Ёрёджы Заводы по-

селочы цы спортивон 
комплекс сарёзтой, уым 
хъармгёнён системё 
кёй нё кусы, уый тых-
хёй Хицауады аппаратон 
ёмбырды фехъусын кодта 
республикёйы арёзтад 
ёмё архитектурёйы ми-
нистр Бетанты Марат.

– Тёссаг у, хъармгё-
нён системё куы нё ску-
са, уёд спорткомплексы 
цалцёг дзёгъёлы кёй 
фёуыдзён, уымёй. Ацы 
фарста ныр цалдёр мёйы 
нё бон алыг кёнын нёу, – 
зёгъы министр.
Хицауады Сёрдар ба-

фёдзёхста ацы фарста 
хёстёгдёр рёстёгмё 
алыг кёнын.
Р е с п у б л и к ё й ы 

«Водоканал»-ы специ-
алисттё ёрвылбон дёр 
лёмбынёг кёсынц ахс-
джиаг социалон объектты 
хъармгёнён системёты 
ёнёкъуылымпы куыстмё, 
сё хёрзхъёддзинад ёмё 
ёдасдзинадмё. Бёрёг 
кёнынц ёгты куыст, сба-
рынц сын сё ёлхъывдад. 
Ёппёт уагдётты дёр тем-
пературё хёццё кёны 18 
градусёй 24 градусмё, 
уый дзуапп дётты санита-
рон эпидемиологон нор-
мёйён.   
Ёмбырды ныхас цыд 

ёндёр ахсджиаг фарста-
тыл дёр.

ХЪОЙБАЙТЫ Галинё,
къамтё систа 

Татьянё ШЕХОДАНОВА

 Ёппётуёрёсеон форум 

«Зонад. Паддзахад»
Паддзахадон службё-

гёнёджы боны кадён 
(уыд 24 январы) Мёс-
куыйы сарёзтой ёппёт-
уёрёсеон форум «Зо-
над. Паддзахад». На-
цион центр «Уёрёсе»-
мё чи ‘рбамбырд, фо-
румы уыцы архайджытё 
ёрдзырдтой бёстёйы 
хёдбардзинад ёмё эко-
номикон хъомыс фидар-
дёр кёныны фарстатыл.
Ахём уёрёх ёмбырды 

архайёг уыдысты паддза-
хадон ёмё муниципалон 
службёгёнджытё, экс-
перттё, федералон ёмё 
бынёттон ведомствёты 
разамонджытё ёмё спе-
циалисттё 50 уёрёсейаг 
регионёй. Цёгат Ирысто-
нёй форумы уазёг уыд 
республикёйы национ 
политикё ёмё ёддагон 
бастдзинёдты министр 
Бёгъиаты Алан.
Ёхсёнад «Зонад»-ы 

(ацы ахуырадон-рухста-
уён иугонд уыд форум са-
разёг) генералон дирек-
тор Максим Древаль, 
УФ-йы Федерацийы Со-
веты Сёрдары хёдивёг 
Константин Косачев, 
Уёрёсейы Президенты 
Администрацийы управ-
ленитёй иуы разамонёг 
Александр Харичев, 
спорты министр Миха-
ил Дегтярев ёмё иннё 

докладгёнджытё бёстон 
ёрлёууыдысты паддза-
хадон ёмё муниципалон 
разамынды сёйрагдёр 
хёстыл, паддзахады бын-
дуртё ёмё закъонад фи-
дардёр кёныныл, рёзгё 
фёлтёры ахуырад ёмё 
патриотон хъомыла-
дыл, бёстёйы цёрджы-
ты ’хсён национ фидыд 
ёмё ёнгомдзинад фи-
дардёр кёныныл, стёй 
Уёрёсейы дарддёры 

райрёзты иннё ахсджиаг 
фарстатыл.
Докладгёнджытё ёмё 

иннё эксперттё боны 
фёткы фарстаты фёдыл 
бахастой фиппаинёгтё 
ёмё фёндёттё, рёгъ-
мё рахастой сё фёл-
тёрддзинад алыхуызон 
ёхсёнадон-политикон 
проекттыл куысты хъуыд-
даджы….
Форумы фёстё Бё-

гъиаты Алан куыд ра-

дзырдта, афтёмёй ра-
зыйё баззад, ёмбырды 
цы фембёлдтытё уыд, 
уыдонёй. «Форумы ар-
хайджытё фёбёрёг код-
той бёстёйы дарддёры 
ёнёкъуыхцы размёцы-
ды вазыгджындёр фарс-
татё. Уыимё, ёппёт 
спикертё дёр уыдысты 
дзырддзёугё ёмё фёл-
тёрдджын адёймёгтё 
– Президенты Админи-
страци ёмё Федерацийы 

Советы минёвёрттё, 
министртё, губернатор-
тё ёмё иннё эксперттё. 
Уыдоны зонындзинёдтё 
ёмё амынддзинёдтё, 
ёнёмёнг, цымыдисаг 
ёмё пайдайаг уыдзысты 
регионты минёвёрттён 
сё дарддёры ’рвылбоны 
куысты», – бафиппайдта 
министр.

Мария ТЕПЛИНСКАЯ

 Цёгат Ирыстон – Запорожьейы облёст 

Дарддёры ёмгуыстад – Черниговкёйы районимё
Зындгонд куыд у, афтёмёй 2023 азы РЦИ-Аланийы Сёргълёууёг 

Сергей МЕНЯЙЛО ёмё Запорожьейы облёсты губернатор Евгений 
БАЛИЦКИЙ бафыстой дыууё регионы ’хсён ёмгуыстады бадзырд. 
Уый уагёвёрды бындурыл Цёгат Ирыстон йёхимё райста облёсты 
Черниговкёйы районыл ёппётвёрсыг ёмцегады хёс.

Уёдёй нырмё цёгатирыстойнаг министрадтё ёмё ведомствётё, 
стёй хицён организацитё рапарахат кодтой уёрёх ёмгуыстад Чер-
ниговкёйы районимё – архайынц арёзтадон-цалцёггёнён проектты, 
стёй муниципалитеты царды дарддёры нывылады иннё мадзёлтты.
Уыцы куысты зёрдиагёй чи архайы, ахём ведомствётёй иу у РЦИ-

Аланийы Ёрдзон фёрёзтё ёмё экологийы министрад. Уый бёрнон 
кусджытё ёмё дёлбар организацитё дарддёр дёр ёххуыс кён-
дзысты Черниговкёйы районён. Ёрдзон фёрёзтё ёмё экологийы 
министр Бёззаты Вадимы ныхасмё гёсгё, запорожьейёгтимё 
ёмархайд, фыццаджы-фыццагдёр, цёудзён экологи ёмё адёйма-
джы царды фёрныгады къабазы.

«Ныртёккё Черниговкёйы районы бынёттон хиуынаффёйады 
администрацийы минёвёрттимё кусём 2026 азён ёрдзхъахъхъё-
нён-экологон мадзёлтты пъланыл. Уыдон ёххёстгонд цёудзысты 
фыццаградон национ проект «Экологон фёрныгад»-ы фёткы бындурыл. 
Зёгъём, адарддёр кёндзыстём районы хъёды фёрёзтё хъахъхъё-
ныныл ёмархайд, нё специалисттё запорожьейёгтён бакёндзысты 
алывёрсыг консультацион-методикон ёххуыс, – радзырдта министр. 
– Фарон уал районмё арвыстам алыхуызон бёлёсты 1 мин талайы. 
Ахём фёткыл дарддёр райрёздзён Черниговкёимё не ’ппётвёрсыг 
ёмгуыстад».

Нё уацхёссёг

 Фыдыбёстёйы сёраппонд 

Ленинград: 
хъёбатырдзинад ёмё 
намысы 900 боны…

1944 азы 27 январы изёрёй радио фехъусын кодта: «Ленинград ёххёстёй 
суёгъд блокадёйё, 900-бонон ёрхъула фёци». Дёргъвётин ёмё зын уыдис уыцы 
амондджын бонмё фёндаг. 1941 азы июлы-сентябры немыцаг-фашистон ёфсёдты 
къорд «Цёгат»-ы хёстонтё, дзёвгар фылдёр уёвгёйё, советон ёфсёддон хёйт-
ты хъёддых ныхмёлёуд басётгёйё, бахёццё сты Ленинграды кёрёттём Ладо-
гёйы цадмё. Горётён бёстёйы фёсчъылдымимё бастдзинад нал уыд. Гитлеронты 
ныфс уыдис горёт уазал ёмё стонгёй ныххурх кёнын, ёгъатырёй йыл калдтой 
бомбётё, ёхстой йё сармадзантёй…

Горёт Ленинград (ныры 
Санкт-Петербург) нё бёс-
тёйы иннё намысджын 
горёттё-хъёбатыртимё 
иумё Фыдыбёстёйы Стыр 
хёсты азфыстмё бахаста 
ёмбисонды хъёбатырдзи-
нады бирё сыфтё. Фашис-
тон ёфсады командёгё-
нынады пъланты уёлдай 
ахсджиагдёр нысаниуёг 
уыдис Ленинград бацахсы-
нён. Ацы горёт сисынимё 
гитлеронтё бастой, канд 
сё хёстон, стратегион тыр-
нындзинад нё, фёлё сё 
политикон нысантё сёх-
хёст кёныны пълантё дёр. 
Уыдон хъавыдысты Ленин-
град зёххы цъарёй феса-
фынмё, йё цёрджыты йын 
фёцёгъдынмё ёмё уы-
мёй революцийы символы, 
советон хицаудзинады кой 
дёлсыджыт фёкёнынмё.
Ленинградмё бабырсыны 

тыххёй гитлеронтё сарёз-
той хъомысджын ёфсёдты 

къорд «Цёгат». Уыдис дзы 
29 дивизийы, уыдонёй 6 – 
танкон ёмё моторизаци-
гонд дивизитё. Бабырсты 
райдайёнмё фашисттём 
фистёг ёфсад уыдис ма-
хонтёй 2,4 хатты фылдёр, 
сармадзантё ёмё мино-
меттё –  5,8 хатты, хёдтёх-
джытё – 9,8 хатты фылдёр.
Ахём фылдёр тыхты ных-

мё фёлёууын ёмё сыл 
фёуёлахиз уёвыны фаг 
хъарутё нё уыд не ‘фсёд-
тём ёмё фёстёмё алёу-
уыдысты, фёлё советон 
зёххы иунёг метр дёр 
ёнё карз тохёй нё раттой, 
Ленинград бахъахъхъёны-
ныл хёстыты ёхсарджынёй 
тох кодтой фистёг цёуёг 
ёфсёдтё, Балтикёйы ден-
джызонтё, горётён йёхи 
фёллойгёнджытё.
Ленинградёгтё цы 

сгуыхтдзинад равдыстой, 
ахём историйы никуы уыд. 
Невайы цёугёдоны был-
гёрётты ёрёнцайёг го-
рёт 900 боны ёмё ёх-
сёвы уыдис фашистон 
блокадёйы. Уазал, стонг, 
иугёндзон ёхстытё ёмё 
бомбёты рёмыгъд –  ницы 
басаста ленинградёгты. 
Сыд, ёххормаг, ихсыд го-
рёт лёууыд ёнёфёцудгё, 
фёразондзинады, хъёд-
дыхдзинады, фидар ёгъда-
уы, ныфсы ёнёфенгё дён-
цёг ёвдисгёйё. Ленинград 
бафёрёзта, Ленинград нё 
фётасыд, Ленинград фё-
уёлахиз!
Ленинградыл тох уыдис 

Фыдыбёстёйы Стыр хёс-
ты карздёр тохтёй иу. Уый 
райдыдта 1941 азы 10 июлы 
ёмё фёци 1944 азы 9 ав-
густы. Карз тохты фёстё 
1941 азы 8 сентябры фа-
шистон ёфсёдтё ёрхъу-
ла кодтой Ленинградыл, 
сур зёххыл ём бацёуён 
нал уыд. Райдыдта горёты 
блокадё. Бастдзинад ма 
йын уыдис «стыр зёххимё» 
Ладогёйы цадыл, «Цар-
ды фёндаг» кёй хуыдтой, 
ууылты ёмё уёлдёфыл. 
Фашисттё сфёнд кодтой 
сармадзанты нёмгуытёй 
ёмё бомбётёй Ленинград 
зёххимё сёмвёз кёнын, 
йё хъахъхъёнджыты йын 
стонгёй амарын. Ленингра-
ды цёрджытёй иу милуаны 
бёрц фесты гитлерон лёг-
сырдты амёттаг.

Фёлё горёт байсыныл 
фашистты ёппёт фёлва-
рёнтё дёр фёсыкк сты. 
Ленинград нё бакуымдта 
басёттын. Кёд нацисттё 
Франц 43 бонмё бацахстой, 
Голланди –  5 бонмё, уёд 
Ленинграды къулты цур та 
фёлёууыдысты 2,5 азёй 
фылдёр. Карз хёстыты знаг 
сёдых, уый фёстё йё Ле-
нинград хъахъхъёнджытё 
ныгуылёнмё атардтой.

Знагыл фыццаг хъомыс-
джын цёф ёруад 1943 азы 
18 январы, уёд аскъуыдё-
уыд блокадёйы ёрхъула 
ёмё горётён «стыр зёх-
химё» бастдзинад фё-
зынд, йё фётён 8-11 ки-
лометры кёмён уыд, ахём 
«къёлидор»-ы фёрцы. Уы-
мёй иу аз фёстёдёр та, 
27 январы, радио фехъусын 
кодта: «Ленинград ёххёс-
тёй суёгъд знаджы блока-
дёйё». Райгуырён бёстё 
салют ратта, горёты къулты 
цур знаджы ныддёрёнгё-
нёг Ленинграды ёмё Вол-
ховы фронтты намысджын 
хёстонты кадён. Уый уыдис 
Ленинградыл тохы ёппёт 
эпопеяйы, горёт-хёстон, 
горёт-хъёбатыры ёппёт 
удёгас ёмё фёмардуё-
вёг хъахъхъёнджыты кады 
салют.
Ленинград бахъахъхъёны-

ныл стыр тохы архайдтой нё 
бёстёйы ёппёт адёмты 
сёдёгай мин минёвёрттё. 
Адёмты хёлардзинад ёмё 
ёфсымёрдзинад уыдыс-
ты Ленинград ёрхъу-
лайё ссёрибар кёны-
ны сёйраг ратёдзёнтёй 
иу, куыд Фыдыбёстёйы 
Стыр хёсты Уёлахизён 
дёр, афтё. «Ленинград 
бахъахъхъёныны тыххёй» 
майдантёй схорзёхджын 
кодтой 1,5 милуан адёй-
маджы, горёт хъахъхъё-
нёг 226 ёхсарджын хёс-
тонён ёмё командирён 
та лёвёрд ёрцыд Советон 
Цёдисы Хъёбатыры ном.
Ленинградыл тохы ёх-

сарджын хъахъхъёнджыты 
‘хсён ирыстойнёгтё уыдис 
3,5 мин адёймагёй фыл-
дёр. Иннё адёмты ми-
нёвёрттимё иумё уыдон 
аккаг бавёрён бахастой 
Ленинграды бынмё немы-
цаг-фашистон ёфсёдты 
ныддёрён кёныны хъуыд-
дагмё. Не ‘мзёххонтёй 
Ленинград чи хъахъхъёдта, 
уыдонёй 10 систы Советон 
Цёдисы Хъёбатыртё: Би-
цаты Сергей, Юрий Буни-
мович, Бзарты Георги, Га-
джиты Алыксандр, Василий 
Коняхин, Александр Мнаца-
канов, Григорий Пасынков, 
Аркадий Селютин, Цоколаты 
Геннади ёмё Мамсыраты 
Хаджумар. Ленинград хъахъ-
хъёнджыты ‘хсён уыдысты 
не сгуыхт инёлёрттё Хъа-
раты Георги, Цёлыккаты 
Хъантемыр ёмё Бёройты 
Михал дёр.

Ленинградыл тохы фыццаг 
бонтёй фёстёмё Балтийы 
арв хъахъхъёдта денджызон 
тёхёг-куынёггёнёг Цоко-
латы Геннади. Уый сарёзта 
309 хёстон атахты, скуынёг 
кодта 300 фашисты, ныд-
дёрён кодта 10 урсфиннаг 
катеры. 61-ём авиабригады 
командёгёнынад Цоколаты 
Геннадийён Советон Цёди-
сы Хъёбатыры ном ратты-
ны тыххёй курдиаты фыста: 
«Прекрасный мастер воз-

душного боя старший лей-
тенант Цоколаев своим ге-
роизмом всегда увлекает за 
собой на подвиги весь лет-
ный состав… Только за пе-
риод с 12 марта по 4 апреля 
1942 года, участвуя в 8 груп-
повых воздушных боях при 
охране войск 54-й армии, 
лично сбил 3 и в группе – 
9 самолетов противника».

1942 азы 14 июны Цоко-
латы Геннадийён лёвёрд 
ёрцыд Советон Цёдисы 
Хъёбатыры бёрзонд ном. 
Цоколайы-фырт хёсты азты 
ёдёппёт сарёзта 510 хёс-
тон атахты, ёрёппёрста 
знаджы 23 хёдтёхёджы.
Ленинград чи хъахъхъёд-

та, уыдонёй ма ранымай-
дзыстём цалдёры: Абайты 
Михал –  хёсты азты 26-ём 
гвардион куынёггёнёг ави-
ацион полчъы штабы хицау, 
Куыдзиаты Къоста –  1-аг 
ранджы капитан, Тёхъулты 
Уырысхан –  НКВД-йы 20-
ём дивизийы 9-ём ёхсёг 
полчъы хистёр дохтыр, За-
леты Юри –  тёхёг, ёхсёг 
дивизийы политхайады хи-
цау, дёлбулкъон Дзаттиаты 
Дмитри (Бутка)…
Ёстай азёй фылдёр ра-

цыд, Ленинград фашистон 
ёрхъулайё ёххёстёй куы 
ссёрибар, уёдёй нырмё, 
фёци Ленинградыл тох. 
Фёлё адёмёй рох нёу го-
рёт хъахъхъёнджыты хъё-
батырдзинад. Уый махён 
у патриотизмы, Фыдыбёс-
тёйыл иузёрдиондзина-
ды, ёнёбасётгё ныфсы 
дёнцёг. Ленинград хъахъ-
хъёнджытё, дёргъвётин 
рёстёг цыфыддёр знаджы 
ныхмё тох кёнгёйё, цы 
фёразондзинад ёмё лёг-
дзинад равдыстой Фыды-
бёстёйы Стыр хёсты азты, 
уымён историйы ёмбал 
нёй.
Мах, ирёттё, сёрыстыр 

стём, уыцы фыддуджы ацы 
горёт хъахъхъёнджытимё 
не ‘мзёххонтё дёр кёй уы-
дысты, уымёй. Уыдонён сё 
хёстон лёгдзинады, ёхсар 
ёмё хъёбатырдзинады ха-
бёрттё хъуамё сё зёр-
дыл дарой Ирыстоны абоны 
ёмё фидёны фёлтёртё 
дёр…
Кад ёмё намыс – Ленин-

градён, кад ёмё намыс – 
йё хъахъхъёнджытён!

Дмитрий АСТАХОВ

 Алцыдёр – фронтён 

Бавёрён ёви егъау ёххуыс?
Адёмон фронт у, нё бёстёйы рёзты стыр ахадын-

дзинад кёмён ис, ахём политикон ёмё ёхсёнадон 
тыхтё иугёнёг ёхсёнадон змёлд. Равзёрд 2011 азы. 
Йё раздзог у Уёрёсейы Федерацийы Президент 
Владимир ПУТИН. Адёмон фронт тох кёны ёнё-
растдзинадимё, йё цёст дары, Президенты фёдзёхс-
тытё куыд ёххёстгонд цёуынц, уымё.

Ныртёккё, сёрмагонд 
ёфсёддон операцийы 
рёстёг, алы уёрёсейаг 
гражданин дёр архайы, 
тохы быдыры чи хёцы, уы-
донён баххуыс кёныныл. 
Уыцы хъуыддаджы Адё-
мон фронтён стыр аха-
дындзинад ис. Йё уёнгтё 
ёдзухдёр дзуапп дёт-
тынц сё архайдён. Цы 
стыр куыст кёнынц, уый 
базонён ис социалон хыз-
тёй дёр. Фёлё бирётё 
не ’мбарынц сё архайды 
егъау нысаниуёг. Уый чы-
сыл ёххуыс нёу, фёлё у 
егъау бавёрён, тохы бы-
дыры чи хёцы, уыцы ёф-
сады уёлахизмё.
Чысыл цёугёдёттё 

иумё куы баиу вёййынц, 
уёд сё стыр цёугёдон 
рауайы. Уыимё абарён ис 
Адёмон фронты ёххуыс 
дёр.
Алы адёймаг дёр тырны 

хорз цардмё, фёнды нё 
ёнаипп ёхсёнады цё-
рын, фёлё, куыд фёзё-
гъынц, цы къамтё дын 
райуёрстой, уыдонёй 
хъаз. Иу паддзахады дёр 
нёй ёмё нё уыд ахём 
рёстдзинад, цёмёй ёх-
сёнады алы уёнг дёр йе 
’фсёддон хёс ёххёст 
кёна. Алкёддёр уыдис 

ахём граждёнтё, ёмё 
уыцы хъуыддагёй йёхи чи 
фёсвёд кодта. Афтё уыд 
египетаг фараоны рёстёг, 
Цезарь, Наполеон, Уёрё-
сейы паддзах ёмё сове-
тон дуджы дёр. Зёгъём, 
йе ‘фсёддон хёс чи ёх-
хёст кодта, уыдонмё Чер-
нобылы аварийы фёстиу-
джытё аиуварс кёнын-
мё куы фёсидтысты, уёд 
се ’хсён иунёг партион 
кёнё йё байзёддаг дёр 
нё уыд. Мах уый уыдтам, 

ёмбёрстам, раст кёй нё 
у уыцы хъуыддаг, фёлё 
уёддёр нё размё ёвёрд 
хёстё ёххёст кодтам, 
уымён ёмё нё Фыды-
бёстёйы раз ард бахорд-
там ёмё уый фёсайын 

нё бон нё уыд. Кёнё 
райсём, Афганистаны 
зёххыл йе ‘фсёддон хёс 
чи ахицён кодта, уыдо-
ны. Адём сын аргъ кодтой 
ёмё кёнынц, хёсты цё-
хёры кёй архайдтой, уый 
тыххёй, фёлё Чернобы-
лы фёстиуджытё аиуварс 
кёныныл чи архайдта, уы-
доныл ёргомёй худтысты, 
нымадтой сё, фёлтёрён-
тё кёуыл ёвёрынц, ахём 
кроликтыл. 

Афтё уыд алкёддёр 
ёмё ныр дёр. Акъоппыты 
цы хёствёллад ёфсёд-
донтё бадынц, уыдон хорз 
ёмбарынц ёмё уынынц, 
се ’хсён чи хёцы, уый. 
Зын сын куыд нё у уыцы 

хъуыды. Фёлё мёнё 
хёстонтё нё бёстёйы 
алы регионты цёрджытёй 
райстой ёрвитёггёгтё. 
Ёмё ёмбарынц, цыфён-
ды куы уа, уёддёр сё 
тох у Фыдыбёстёйы сё-
рыл, йё цёрджыты цард 
бахъахъхъёныныл, ёмё 
уымёй сёйрагдёр ницы 
ис царды. Уыцы лёвёрт-
ты ’хсён сын ёппёты 
зынаргъдёр вёййынц сы-
вёллётты къухтёй конд 

нывтё. Уыдон нё хёстон-
тён фёарфё кёнынц, 
цёмёй ёнёнизёй тагъд-
дёр уёлахизимё сё хё-
дзёрттём ёрыздёхой. 
Сывёллоны хуымётёг ныв 
салдаты зёрдёйы стыр 
ныфс бавёры ёмё йё 
баууёндын кёны, йё тох 
йё адёмы сёраппонд 
кёй у, дзёгъёлы кёй 
нёу, ууыл.
Иуёрдыгёй – паддза-

хады ёххуыс: ёфсёддон 
дарёс, ёхцайы фёрёз-
тё ёмё афтё дарддёр, 
иннёрдыгёй та – сывёл-
лётты нывтё. Куыд сё ис 
абарён? Фёлё, ахъуыды 
кёнгёйё, бамбарён ис, 
салдатён уый цас мора-
лон ёххуыс у, уый. Ууыл 
архайынц Адёмон фронты 
уёнгтё. Уыдон стыр кады 
аккаг сты, ёмё сё архай-
дён хуымётёджы бавё-
рён схонён нёй.
Сыбыры егъау цёугё-

дёттёй иу – Обы донгуы-
рён райдайы, дыууё цёу-
гёдоны кём баиу сты, 
уырдыгёй. Алтайаг цёу-
гёдёттё Бия ёмё Катунь 
кём баиу вёййынц, уым 
равзёры егъау цёугёдон. 
Уымён сё дыууё дёр 
ахсджиаг сты. Афтё, сёр-
магонд ёфсёддон опера-
цийы дёр паддзахад ёмё 
нё адёмы зёрдиаг ёх-
хуыс ёфсёддонтён иумё 
хёссынц уёлахиз Уёрё-
сейён!

Юрий ПЕТРОСОВ,
ёхсёнадон уацхёссёг

«Уёрёсе радон хатт бёрёг кёны го-
рёт-хъёбатыр Ленинград фашистон 
ёрхъулайё ссёрибар кёныны бон. 
Ёппётдёр аразын хъёуы, цёмёй 
уыцы азты цаутё рохуаты ма баззайой, 
цёмёй дуне йё зёрдыл дара, фашиз-
мимё тохы советон адём цы хъёба-
тырдзинад равдыстой, уый».

В. ПУТИН.

 Ивгъуыд дугёй 

Цёразоны ёхсёз фырты 
хъысмёт ёмё 
Бёлёуты рёхыс

Хёххон лёджы цард рагёй ёрёгмё дёр ис ёр-
дзы бёрны. Ёрдз ын хуымгёнды зёхх ёмё сёр-
вёттё куы дётта, уёд ём йе ‘нувыд фёллой ёмё 
Хуыцауы фёрцы уыдзён хор ёмё фос дёр, фарн 
ёмё бёркад. Фёлё хёхты уавёрты хуымгёнды 
зёххы гёбаз кёддёриддёр уыдис сыгъзёринёй 
зынаргъдёр. Уымё гёсгё куыстхъом адём уагътой 
сё фыдёлты уёзёг ёмё цыдысты комёй-коммё 
хуыздёр цёрён бёстё агурёг.

Афтё рауад Уёлладжы-
ры комы, Дагомы цёрёг 
Цёразонты фёдоны би-
нонты хъысмёт дёр. Уы-
дысты ёхсёз ёфсымё-
ры: Быцыл, Бёлёу, Каса, 
Джигка, Бигъа ёмё Уане. 
Бёргё тухён кодтой се 
’ппёт тыхтёй дёр, фёлё 
сыл цард нё хёцыд. Ис-
кёдём ацёуын та сё сё 
ныййарджытё нё уагътой: 
уёд, дам, бинонтё хёлгё 
кёнынц.
Ныййарджытё куы нал 

уыдысты, уёд фырттё 
хистёргай цыдысты алы 
рёттём. Фыццагдёр сё 
райгуырён хёдзар ныу-
уагътой ёртёйё: Быцыл, 
Бёлёу ёмё Каса. Бы-
цыл ёмё Бёлёу, Зджы-
ды ёфцёгыл ахизгёйё, 
бахёццё сты Уёллагком-
мё. Сё удтё баззадысты 
Гёлиаты хъёуы. Ахъаззаг 
ран! Хуымзёхх, зёгъай, 
сёрвёттё, дон, хъёд... 
алцёмёй дёр ёххёст! 
Цы ма вёййы уымёй 
хуыздёр? Уёлладжыраг 
уазджытё фёцыдысты 
фысымты зёрдёмё, ёмё 
сын загътой еблагъуё.
Нё фёрёдыдысты гё-

лиатёгтё. Быцыл ёмё 
Бёлёу разындысты хёд-
ёфсарм, рёстзёрдё 
ёмё уёздан лёгтё. Сё 
фёллойё, сё удыхъё-
дёй, се ’гъдауёй бауар-
зын кодтой хъёуён сёхи.
Цыбыр рёстёгмё са-

рёзтой бёстыхай, самал 
кодтой фос, ёрзайын код-
той хор. Адёмы хорзёх 
дёр сё уыд, бёгуы.
Адёмён, уёлдайдёр та 

хёхбёсты, нёй цёрён 
ёнё цёххёй. Уёллаг-
коймёгтё цыдысты цёхх 
ёмё хёдзары дзаумёттё 
ёлхёнынмё Кёсёг ёмё 
Балхъармё. Цыдысты уыр-
дём Быцыл ёмё Бёлёу 
дёр.
Балхъары Быцыл балы-

мён йе ’мхуызон фёллой-
уарзаг Ахмётимё. Уыцы 
лымёндзинад афтё стых-
джын, ёмё дыууё лё-
джы бахордтой ард ёфсы-
мёрдзинады охыл.
Рёстёг куыд дарддёр 

цыд, афтё Быцыл ёмё 
Ахмёты ёфсымёрад 
хъёддыхёй-хъёддыхдёр 
кодта, ёмё дыууё адёй-
маджы ёнё кёрёдзи нал 
фёрёзтой цёрын.
Иуахёмы Быцыл, Бал-

хъарёй ёрбаздёхгёйё, 
бамбарын кодта Бёлё-
уён йё фёндон: «Ёз ёмё 
ды иу мады зёнёг стём, 
никёй бон у мах атонын 
кёрёдзийё, фёлё, хъай-
мётаг мё сёр: ёнё Ах-
мётёй мё бон цёрын 
нал у...

 Ныббар мын, фёлё ёз, 
ёвёццёгён, ацёудзы-
нён Балхъармё...»
Бёлёу хорз зыдта йё 

хистёры зондахаст ёмё 
удыхъёд: Быцыл цы сфёнд 
кодтаид, уыцы фёндон 
ёнёххёстёй нё ныууадз-
дзён. Ёмё ма йё бон цы 
уыд зёгъын ёмё кёнын!
Уыцы ’хсёв дыууё ’фсы-

мёры не ’рцъынд код-
той сё цёстытё, бёстон 
ёмё лёмбынёг фёныхас 
кодтой сё дарддёры цар-
дыл. Фыццаджыдёр, хъуа-
мё бакёной бинойнаджы 
хъуыддаг Бёлёуён. Стёй 
сём кёд стыр хъёздыг-
дзинад нё уыд, уёддёр 
байуарой сё мулк. Уёдё 
Уёлладжыры комы дёр 
рагёй нал уыдысты, се 
’фсымёрты хъуамё бабё-
рёг кёной...
Рёстёг цыд ёмё фарн 

йемё хаста. Бёлёуы къай 
Бытуты Госёма йё рай-
гуырён хёдзарёй йё цё-
рён хёдзармё ёрбакуыв-
та амонд ёмё фарнимё. 
Фараст мёймё ныййард-
та фырт Бёлёуён. Сё-
вёрдтой йыл алайнаг ном 
– Гадо!
Быцыл Балхъармё куы 

цыд, уёд ын Бёлёу зёр-
дёбынёй загъта: «Ды цё-
уыс дё хёдзарёй, мё 
хистёр, ёз та зайын нё 
бынтыл. Дёу хъёуы хё-
дзар аразын, мёнён  та 
ис хёдзар. Айс, дё хор-
зёхёй, цыдёриддёр дё 
хъёуы, уый, нё Сафайы 
рёхысёй уёлдай».

«Мё буц кёстёр, – 
дзуапп ын радта Быцыл, 
– уый дзургё дёр нёу. 
Нё Сафайы рёхыс дёуыл 
фёдзёхст у. Ёви дё фе-
рох нё фыды ныстуан?»
Бёлёуёй нё ферох сё 

фыды фёдзёхст, фёлё 
уёздандзинад йё туджы 
уыд.
Уыйадыл Цёразонты 

фёдоны дыууё хистёры 
бинонтё фёхицён сты 
кёрёдзийё. Быцыл йё ус 
ёмё йё фыртимё ацыд 
цёрынмё Балхъары бёс-
тём. Йё мыггаг сбирё. 
Быцылтё райстой пысыл-
мон дин, рёстёджы дёр-
гъы сё ферох мадёлон 
ёвзаг дёр, сё рагфыдёл-
ты ёгъдёуттё, фёлё дзы 
уёддёр бирётё ёрбаз-
дёхтысты Ирыстонмё.
Цёразонты фёдоны 

иннё фыртты номыл дёр 
равзёрдысты ног мыггёг-
тё: Бёлёутё, Касатё, 
Джыгкайтё, Бигъатё ёмё 
Уанетё. Ёхсёз мыггаджы 
дёр кёнынц ёрвадиуёг, 
хиуёттыл, хёстёджытыл 
кёрёдзийы нымайынц, 
ёмё сё Хуыцауы арфё 
уёд!

... Нё, нё! Рохуаты нё 
ныууагъта Бёлёу йё фыды 
карз ныстуан. Бёлёуты 
рёхысы миниуджыты кой 
цыдис дугёй-дугмё, фёл-
тёрёй-фёлтёрмё ёмё 
ныронг дёр нё ферох.
Уёвгё та диссагёй 

цы кёныс! Уыцы рёхы-
сы фарсмё не ’мбёлдис 
хъёр кёнё хылы ныхас 

кёнын, искёй кой кёнын, 
уёлдайдёр та ёлгъитын. 
Афтёмёй хъахъхъёд-
та бинонты фыдниз ёмё 
фыдбылызёй, ёххормаг 
ёмё стонгёй, фёндараст 
кодта бёлццётты, нё 
уагъта сём маст.
Утёппёт хорзёхты тых-

хёй рёхыс домдта бинон-
тёй ёрмёстдёр иу чысыл 
лёггаддзинад: алы аз дёр 
ёй иунёг хатт, Елиаты 
бёрёгбоны, хъуамё ёх-
садтаиккой... ёхсырёй. 
Таурёгъмё гёсгё, иу 

заман Уёллагком ссис 
карз низы – емынёйы 
(халеры) амёттаг. Адём 
мардысты бындзытау, ны-
гёнёг дёр сё нал уыд. 
Бёлёу  Гёлиаты сёрмё 
ёдас ранмё арвыста йё 
бинонты, йёхёдёг та код-
та зианджынты хъуыддёг-
тё. Низы хёст куы бамыр, 
уёд йё бинонтё сёрёга-
сёй ёрцыдысты сё хё-
дзармё. Ёвёццёгён, сын 
баххуыс кодта къонайы 
рёхыс...
Бёлёу ёмё Госёма-

йён ма рантыстис ёртё 
лёппуйы ёмё иу чызг: Га-
дойы фёстё Бегёза ёмё 
Бенегор, стёй та – Чезе. 
Тынг хёдзардзин ёмё 

куыстуарзагёй басгуых-
тысты Гадо, Бегёза ёмё 
Бенегор. Сфёнд кодтой 
ног, цыппаруёладзыгон 
хёдзар саразын сёхи 
хъарутёй. Ёмё сын Хуы-
цау ёмё зёдты фёрцы 
бантыст! Уёллагкомы хъё-
уты дыккаг ахём хёдзар 
нё уыдис. 
Бёлёу куы амард, уёд 

ёй йё фырттё бавёрд-
той сёрмагонд зёппадзы. 
Нал ахаста бирё Госё-
ма дёр. Ахицён  Елиаты 
бёрёгбоны рёстёджы 
ёмё йё цотён ныууагъта 
дыккаг зындзинад. Зианы 
хъуыддёгтё куы фесты, 
уёд нал федтой йё бы-
наты сё къонайы рёхыс. 
Фёцагуырдтой йё бирё 
рёстёг, фёлё  йё кой, 
йё хъёр дёр нал ра-
зындысты. Цасдёр рё-
стёг фёхъыг кодтой канд 
Бёлёутё нё, фёлё 
сё-хиуёттё дёр, чы-
сылгай ёрцыд сё маст. 
Бамбёрстой сё аххос: 
Елиаты бон сё ферох рё-
хысы домён, нё йё цёх-
садтой ёхсырёй. 
Фёлё адём дисы баз-

задысты: цы хъуамё фё-
уыдаид Сафайы рёхыс? 
Базыртё йыл базад ёви 
цы? Кёд, мыййаг, зёххы 
скъуыды фесёфт...
Иу цасдёр рёстёджы 

фёстё Бёлёуты хистёр 
Гёдомё ёрбайхъуыст ха-
бар: къёмынтаг Бектана-
ты Бесо, дам, Асыйы комы 
уёвгёйё, ссардта ёмби-

сонды рёхыс, фёлё йё 
нё бафёрёзта рахёссын. 
Куыддёр ём бавнёлдта, 
афтё, дам, ын зынгау йё 
къухтё басыгъта...
Куыннё фётагъд кодта-

иккой Гадо ёмё йе ’фсы-
мёртё Къёмынтём! Бесо 
нё бамбёхста рёстдзи-
над. 
Бёлёутё ёртё ёртё-

дзыхонёй бакуывтой Хуы-
цаумё, ракуырдтой хатыр 
ёмё ацыдысты Асыйы 
коммё. Ам, дурты цён-
дыл, ссардтой сё рёхыс, 
ёхсырёй йё цёхсадтой 
ёмё йё сё къонамё ёр-
хастой. 
Цард та йё кёнонтё 

кодта. Фёзынд та хёх-
бёсты халер. Адёмы 
карста цёвёгау. Иу ёна-
монд боны зёронд Гадойы 
хъустё кёйдёр хъёр 
айхъуыстой: «Хъусын уын 
кёнём, Бёлёутё, абон 
ныгёнём Чезейы, Гёлё-
буты Бёлёуоны. Гёлё-
буты мыггаг быныскъуыд 
фёци, баззадис ма дзы 
Чезейы дзидзидай саби. 
Ёмё уымён дёр йё  
мадимё ёнё ’фснайгё 
нёй!»
Куыд нё аскъуыд зё-

ронд лёмёгъ зёрдё! Иу 
цасдёр цавд дурау аззад 
Гадо, стёй фёдзырдта йё 
фырт Налыхъмё ёмё йын 
загъта: «Дё хъёлёсыдзаг 
хъёр кён, ёппёт Гёлиат 
дё куыд фехъуса, афтё:  
«Бёлёутё хъусын кё-
нынц: сё дзидзидай хё-
рёфырты сын удёгасёй 
зёппадзмё чи бахёсса, 
уый уыдзён сё тудж-
джын!»
Бёргё ма ныхъхъёр 

кодта Налыхъ, фёлё... фе-
рёгмё. Сабийы бахастой 
зёппадзмё ёд авдён...
Ардыгёй йё ахаста 

ёмё схъомыл кодта йё 
мады- фсымёр Бене-
гор. Гёлёбуты мыггаг нё 
аскъуыд. Мёрдтыбёстёй 
раздёхёг куы схъомыл, 
лёджы кары куы бацыд, 
уёд ын Бёлёутё балё-
вар кодтой хёдзар, зёхх 
ёмё фос. Ёрхастой йын 
ёмкъай, ёмё Гёлёбуты 
мыггаг райгуырдис ногёй. 
Ахицён йё цардёй 

Гадо. Базёронд сты Бе-
гёза ёмё Бенегор дёр, 
фёлё сё цот ёмё уыдо-
ны цоты фёрцы нё мыггаг 
нё фесёфт. Нё мыггаджы 
нё уыд нёдёр фыдлёг-
тё, нёдёр худинаггён-
джытё. Кёд нём стыр 
ахуыргёндтё кёнё хъё-
батыртё нё уыд, уёддёр 
ёгъдау ёмё кады тыххёй 
никёмё бёллыдыстём. 
Бёлёуты цыппаруёла-

дзыгон хёдзар иу ёнус нё 
батыдта, фёлё ма ныр-
тёккё дёр ёнёхъёнёй  
йё бынаты лёууы. Цё-
виттон, у ёвдисён хёлар-
зёрдё куыстуарзаг адё-
мы къухтён. Ёцёг  уым 
нал ис нё Сафайы рёхыс. 
Ёвёццёгён та йё ссарын 
хъёуы ёмё цынайын ёх-
сыры цады. 

   

БЁЛЁУТЫ Горга, 
мыггаджы хистёр

 Мё фиппаинёгтё 

Раст цёуылнё фыссём 
нё ирон дзырдтё?

Ёз зноны саби нал дён, фёлё азтё сё уёззау уёз кёуыл ёруагътой, ахём 
ацёргё адёймаг. Бирё азты дёргъы фёкуыстон Зилгёйы астёуккаг скъо-
лайы, уыдтён йё директор дёр, стёй лёвёрдтон математикёйы уроктё, ёмё 
мё иу уысм дёр рох никуы уыд нё мадёлон ёвзаг. Суанг ма-иу мё урокты 
цы хынцинёгтё уыд, уыдон дёр тёлмац кодтам ирон ёвзагмё, цёмёй сын сё 
мидис скъоладзаутё хуыздёр бамбёрстаиккой, уый тыххёй.

Сусёггаг нёу, нё ирон ёвза-
джы уавёр бонёй-бон цауддёр кёй 
кёны, уый. Ёмё йё ирвёзынгёнёг, 
йё удылхёцёг у, нё республикёйы 
сыгъдёг ирон ёвзагыл цы газет 
«Рёстдзинад» цёуы, уый. Ёз кёсын 
ёмё фыссын куы базыдтон, уёдёй 
абонмё кёсын ацы газет, ёмё ахём 
номыр нё вёййы, йё райдайёнёй 
йё кёронмё кёй нё бакёсын. Зёр-
дё дзы райы, сёрыстыр дзы дён, 
адёймаг дзы бирё сусёгдзинёдтё 
базоны. Сабаты цы «Ёнцойбоны фарс» 
рацёуы, уый йёхдёг кёуылты у!

«Рёстдзинад»-ы коллектив нё ирон 
ёвзагён, нё ирон адёмён арфё-
йаг лёггад кёй кёны, уый ирдёй 
бёрёг дары, алы сабаты дёр дзырд-
быд мыхуыры кёй рауадзынц, уы-
мёй. Дзырдбыдён ис йёхи ёвёд-
жиауы ахадындзинад. Уый стыр 
ахъаз кёны не ’взаг зонынадён. Уым 
адёймаг арф, лёмбынёг ёмё пара-
хатдёрёй базонгё вёййы не ‘вза-
джы сусёгдзинёдтимё. Ёргом куы 
зёгъон, уёд, сабаты цы «Рёстдзи-
над» рацёуы, уымё уёлдай тынг-
дёр фенхъёлмё кёсын, мёхицён 
бынат нал фёарын, иу цалдёр хатты 
уынгмё дёр ракёсын, зёгъын, кёд, 
мыййаг, постхёссёг фёзынди. Ёмё 
мёнё ёрёджы, цыппурсы мёйы 
(декабры) 27 бон, сабаты мыхуыры 
цы дзырдбыд рацыд, уый мё фы-
дёнхъёл фёкодта. Цёмён? Уымён 
ёмё дзы голладжыдзаг рёдыдты-
тё уыд. Дзырдбыд райдыдта дзырд-
баст ныхёстёй «Фёрсёрдём». Мё 
къухты ис «Ирон-уырыссаг дзырд-
уат», йё автортё: Бигъуылаты Б.Б., 
Гагкайты К.Е., Хъулаты А.Х., Туа-
ты Л.А. ёмё ам мё цёст дзырд 
«фёрсёрдём»-ыл никуы ёрхёцыд, 
фёлё дзы фыст ис: «фёрсырдём», 
ёмё уёд ацы дзырд «фёрсёрдём» 
кёцёй фёзынд? Цавёр растфыссы-
надмё гёсгё фыст ёрцыд, уый мё 
дисы ёфтауы. Стёй, ацы рёнхъыты 
фёстё та дзы амонынц «Бынмё». 
Ёмё ам кёд «бынмё» амонынц, 
уёд уёлдёр та «фёрсмё», зёгъ-
гё, цёуылнё амонынц? Афтё рё-
сугъддёр ёмё аивдёр нё уаид, иу 
уагыл амынд куы цёуиккой, уёд? 
Стёй уымёй размё цы дзырдбыд-
тытё мыхуыры цыд, уыдон тынг рё-
сугъд ёмё иу уагыл фыст куы уыдыс-
ты: «Фёрсырдём» ёмё «быныр-

дём», уёд кёй тёригъёды бацы-
дысты, кёй бахъыгдардтой, цёмён 
сё аивтой? Иннёрдыгёй та дзырд-
быды бынмё фыст ис: «Дзуаппы-
тё», зёгъгё. Ам дёр мё къухты ис 
«Ирон ёвзаг» – ахуыргёнён чиныг. 
Йё автортё: Гёбёраты Н., Тахъаз-
ты Х., ёмё уым 17-ём фарсыл фыст 
ис: «Дзуёппытё»: «фёдыу-уё кё-
нын, ёвзидын ёмё афтё дарддёр». 
Ёмё уёд «дзуаппытё» цёмён 
фыссынц дамгъё «а»-имё? Ёрхёс-
сён ма ис ёндёр дёнцёгтё дёр, 
зёгъём, дуар – дуёрттё, суар – 
суёрттё, сапп-сёппытё... Фёлё 
ис ахём дзырдтё, кёцытё, ацы 
фёткмё гёсгё куы арзой, уёд сё 
мидис хёлд цёуы, рахизынц ён-
дёр хъуыдымё: зёгъём, саг – сёг-
тё? Ам, уырыссагау ёй зёгъём, саг 
амоны «олень», сёг та нысан кёны 
«сажа». Ёмё уыдонён иумёйагёй 
цы ис? Ёрёджы иу, филологон зо-
нёдты кандидаты ном чи хёссы, уый 
схуыдта «сагтё» бирёон нымёцы 
«сёгтё», зёгъгё, ома, «сажи». Ёмё 
ма хуымётёг лёг куы рёдиид, уёд 
уымён хатыр, фёлё ахуыргонды ном 
чи хёссы, уымён та сёрмё хёсгё 
нёу ахём дёрзёг рёдыдтытё кё-
нын. 
Бафиппайын хъёуы уый дёр, ёмё 

дзырдбыды ис бынырдём рёнхъы-
тё: фыццаг, дыккаг ёмё цыппёрём. 
Ёмё дзы цавёр дзырдтё сёвёрын 
хъёуы, уый тексты бёрёггонд нёу. 
Ёз дисы бацыдтён, зёгъын, кёд, 
мыййаг, ног хёслёвёрд фёзынд, 
мёнё уыци-уыцийы, базон-базо-
ны мадзалёй куыд пайда кёнынц, 
ахём хуызы сё базонын хъуыд уыцы 
дзырдты. Бирё фёфыдёбёттё код-

тон, фёлё бынтон дзёгъёлы, куыд 
фёзёгъынц, хиды бынты – дон, уыцы 
рёнхъытё афтидёй баззадысты. 
Аккаг уавёры нё пайда кё-

нём, зёгъём, дзырд «курдиатёй». 
«Талант» у курдиат. «Просьба» та 
хъуамё уа куырдиат. Уымён ёмё 
«просил» у «куырдта». Стёй, уёлдёр 
цы дзырдуаты кой кодтам, уым дёр 
212-ём фарсыл фыст ис: «Куырдиат 
– письменное заявление, – просьба». 

«Курдиат – талант, дарование». 
Раст мём нё кёсы «куырыхон» 

уырыссагау кёй тёлмац кёнынц: 
трудолюбивый, работящий, хоро-
ший работник, работяга, уый дёр. 
Ам хистёрён йё зонд (ум, муд-
рость) ёвдыст нё цёуы, фёлё 
галы хуызён кусаг кёй у, уый дзы 
бахахх кодтой. Растыл нё ныма-
йын «явления», ома, бирёон нымё-
цы – «фёзындтё» кёй тёлмац кё-
нынц, уый дёр. Афтё фёзёгъынц иу 
адёймагёй, зёгъём:

– Ды ёмбырдмё цё-уылнё фё-
зындтё? 
Бирёон нымёцы та хъуамё уа – 

фёзындыстут.
Тыхсын мё кёны, «вопрос» иро-

нау «фарст» нё, фёлё йё «фарс-
та» кёй хонынц, уый дёр. Фарс-
та уырыссагау амоны «спрашивал», 
ома, ивгъуыд рёстёджы мивди-
сёг. «Вопрос» та у номдар ёмё 
хъуамё уа «фарст». Уымёй уёлдай, 
«фарст» бирёон нымёцы хъуамё уа 
«фёрстытё». Уымён фёзёгъынц, 
бирё мё фёфёрстытё кодтой, 
зёгъгё. 
Бирё дёнцёгтё ма ёрхёссён 

ис нё растфыссынады ёнёраст-
дзинёдты тыххёй. Фёлё, уыдо-
нён се ’ппётён газеты фёрс-
тыл ныффыссынён фадат нёй. 
Ацы хъуыддаг дёр хъуыды, ми-

дисыл ёнцой кёны. Гъемё, 
йёхи ирон чи хоны, йё дадзин-
ты ма ирон туг кёмён зилдух 
кёны, уыдон нё мадёлон ёвза-
джы хъысмётмё куыдфёндыйы 
цёстёй хъуамё ма кёсой, сёхи 
ёнёуынёг ёмё ёнёзонёг хъуамё 
ма скёной, фёлё архайой, цёмёй 
не ’взаджы хёрзхъёддзинад бёр-
зонд ёмвёзадмё схиза, ёмё нын 
уёд планетё Бонвёрнон цёхёртё 
калдзён, алчидёр дзы уыдзён рай-
гонд ёмё сёрыстыр. 

ХЁМЫЦАТЫ Раман,
Ёппётдунеон ёхсёнадон 
змёлд «Аланты Ныхас»-ы 

Рахизфарсы районы хайады ирон 
ёгъдёутты комитеты 

сёргълёууёг

 Ахъуыдыйаг фарста 

Мауал калём назбёлёстё  

Фесты ногазон бёрёгбёттё, ёмё нё республикёйы 
уынгтё ёмё быронкалён бынёттё назбёлёсты обёут-
тёй нал зынынц. Зёрдё уыцы нывёй риссы, знон дёр 
ма цин кёуыл кодтам, бёрёгбоны хёрзконд ёмё цъёх-
фёлыст рёсугъдёй нё зёрдётё кёмёй  радысты, уыцы 
бёлас ёнауёрдонёй, ёгъатырёй ёппёрст ёрцыд.  Цымё  
нё культурон хиёмбарынад кёд фёбёрзонддёр уыдзён 
ёмё кёд базондзыстём  ёрдзён  аргъ кёнын.  Бёрёг-
боны цалдёр боны тыххёй экологийён ахём знаггад ёр-
хёсс, уый нын цы хорздзинад дётты?

Не ‘ппёт дёр зо-
нём, хихджын бёлёстё 
адёймаджы ёнёниздзи-
надён куыд ахъаззаджы 
хос сты, уый.  Цы туаггуыр 
сё ёвзёры, уый ёвдадз у 
рёуджытён, сыгъдёг кё-
нынц уёлдёф.  Хъахъ-
хъёд  цёуынц хъёды-
хёдзарады ёмё экологты 
архайды фёрцы. Хихджын 
бёлёстё зайынц Уёрё-
сейы уазалдёр регион-
ты: Урал, Сыбыр, Алтайы. 
Фёлё уыцы бынётты 
бёлёстё калын кёй нал 
уадзынц, уымё гёсгё нё 
бёстёйы фёзындис  наз-
бёлёсты  амалхъомады 
куыст дёр. Сёрмагонд та-
ладоны чысыл талатё са-
дзынц ёмё сё афёдзы 
фёстё бындзарёй ака-
лынц. Фаронимё абар-
гёйё,  ацы аз  ахём 
хихджын бёлёстё  нё рес-
публикёмё бирё нал ёр-
баластой.  Сё бынат сын 
ахсын райдыдтой хиконд 
бёлёстё, «искусственная 
елка» кёй хонём, ахёмтё. 
Хиконд бёлас  зынаргъ-
дёр  у, фёлё йё фёлхас-
гёнджытё дёр бирё сты. 
Кёй зёрдё риссы цъёх 
рёсугъды хъысмётыл, уы-
дон сё къух систой ёгас 
назбёлас хёдзармё ёр-
бахёссыныл. Уёвгё, ёгас 
нал вёййы къуырд бёлас. 
Ацы хъуыдыйы фёдыл 
бирё уырнёнтё ис. 
Уёрёсейаг блогер Еле-

нё Берегинямё ис цымы-
дисаг ёрмёг назбёласы 
тыххёй. Уый бёлвырд ныф-
фыста, Уёрёсейы ног азы 
бёрёгбон незаманты наз-
бёлас йё хёдзармё кёй  
ничи хаста. Уый у ёрбайс-
гё  традици. Рагон Уёрё-
сейы ног аз зымёджы нё, 
фёлё уалдзёджы бёрёг 
кодтой, уымён ёмё-иу 
ёрдз уёд ёрыхъал, сног 

ис. Бёрёгбоны бёлас та 
уыд – бёрз, цард, уарзон-
дзинад ёмё амонды ныса-
ниуёг. Бёрз уал-дзёджы 
йё цъёх сыфтё фыццаг 
ракалы, асуры хёрам тых-
тё ёмё хёссы ёнёниз-
дзинад. Ёмё ацы бёлас 
нё къуырдтой. Фёлё Петр 
I заманты  бёрёгбётты 
бындурён  ёрдзимё баст  
фидар уаг фехёлд, ёмё 
йын йё бынат бацахстой 
ныгуылёйнаг традицитё. 
Абоны ног  аз  бёрёг  кё-
нын райдыдтам, Европёйы, 
уёлдайдёр Германы  куыд 
бёрёг кодтой, афтё – 
1699 азёй фёстёмё  1 ян-
вары. Назбёлас дёр евро-
пёйаг адёмтё ёвёрдтой 
сё хёдзёртты, уёрёсей-
аг адёмтём та назбёла-
симё баст уыдысты  ён-
къарддзинады ёгъдёуттё. 
Адёймаг-иу куы ахицён йё 
цардёй, уёд ын йё фёндаг 
назбёласы къалиутёй ны-
вёстой. Йё ингёныл ын-иу 
сёвёрдтой хихджын бё-
лёстёй конд веноктё. Нё 
сё сагътой сё хёдзёртты 
раз дёр. Уый тыххёй сём 
баззад  мёнё ахём фра-
зеологизмтё: «Смотреть 
под елку – тяжело болеть», 

«Угодить под елку – уме-
реть». Фёлё Петры Указ-
мё гёсгё алчидёр хъуа-
мё ног аз йё хёдзар саив 
кодтаид  хихджын бёлё-
стё ёмё къалиутёй. Аф-
тёмёй назбёлас ссис ног 
азы сёйраг  нысаниуёг. 
Еленё Берегиня фыссы: 

«Этот обычай придуман си-

лами разрушения. Срубая 
дерево в дни, когда идет 
рост и «просыпание» ново-
го энергетического витка 
(на зимнее солнцестояние), 
люди тем самым подруба-
ют эти энергии, становятся 
разрушителями Вселенной, 
ибо дерево обладает все-
ленскими возможностями, 
и разрушают сами себя и 
свои семьи. Может ли при-
нести счастье в дом гулянье 
возле мертвого дерева? За-
думайтесь, это живое су-
щество могло жить, радо-
ваться солнцу, приносить  
благо  окружающему миру и 
нам, в том числе, кислород, 
которым мы дышим. Но 
ради нашей однодневной 
прихоти оно должно было 
умереть. Срубленная ель 
живет неделю, лишившись 
корневой подпитки, она 
черпает  энергию на тонком 
плане, вытягивая жизнен-
ные соки из окружающего 
пространства. От нее веет 
страхом, муками. Если ель 
в живом виде благотворно 
влияет на воздух, то у мерт-
вого дерева каждый кончик 
иглы становится выходом  
ее страхов, боли, мучений 
и прокалывает пространс-
тво вокруг. Мы должны из-
бавиться от дикой веко-

вой традиции нести елку 
в дом и украшать ее, это 
недостойно цивилизован-
ного человека. Убитая ель 
не может быть  символом 
праздника. Ель – живой 
организм, и его уничто-
жение нарушает устойчи-
вость  всей экологической 
системы. Так стоит ли уби-
вать  деревья, с которыми 
связано множество других 
жизней?»
Нё фыдёлтём дёр ног 

азы бёрёгбон назбёлас 
никуы ёвёрдтой хёдзары. 
Ацы ёгъдау нём ёрба-
цыд ивгъуыд ёнусы 30-ём 
азты ёмё ныффидар. Ирон 
адёммё назбёлас  ны-
мад цёуы абон дёр марды 
ёгъдёуттимё баст  тради-
цийыл. Зазхёссёнты, Ба-
дёнты йыл ёрцауындзынц 
алыхуызон адджинёгтё  
ёмё дыргътё ёмё йё 
уигъгё хёссынц уёлмёр-
дмё. Ацы ёгъдау нё алчи-
дёр зоны. Ёгъдау ёгъдау 
у, фёлё фылдёр хъуыды 
кёнын хъёуы экологи-
йыл. Хъёрёсейы, Тебер-
да ёмё Домбайы хъёд-
тё хихджын бёлёстёй 
ёмёхгёд сты. Ацы ранёй, 
чи бахус ёмё ахауд, уыцы 
назбёлас дёр рахёссён 
нёй. Ивар фидын чысыл 
нё бахъёудзён. Ацы бы-
нётты адёймаг куы сём-
бёлы, уёд сё уёлдёфёй, 
цыма рёуджытё уёрёх 
байгом вёййынц, афтё  
йём фёкёсы. «Реликтовые 
леса» сё хонынц хъёрёсе-
йёгтё. Нёй сём ёвналён, 
биноныг хъахъхъёд цё-
уынц. Стёй йё фёсонёр-
хёджы дёр никёмён ис 
ног азмё уым бёлас акъ-
уырын. Ацы зондыл фидар 
хёст сты бынёттон цёр-
джытё.  Хихджын бёлё-
стё ёвдадзы хос сты ёнё-
низдзинадён, ёмё дзы 
рёуджытё ёмё улёфён-
тё дзёбёхгёнён санато-
ритё дёр бирё ис. Махмё, 
Ирыстоны дёр, ис ахём 
хъёдтё Цъёйы, Уёллад-
жыры ёмё Дыгургомы. 
Фёлё нём ёрдзхортё 
ныронг дёр нёма скуынёг 
сты. 

САУТЁТЫ Тамилё

РЕКЛАМЁ, ХЪУСЫНГЁНИНЁГТЁ

 Спортивон фидиуёг  Ног чиныг 

Арфёйаг 
хёлардзинады ёвдисён

Абайты Васойы номыл Цёгат Ирыстоны гуманитарон ёмё социалон ир-
тёстыты институты этнологийы хайады сёргълёууёг, историон наукё-
ты доктор, профессор, Хуссар Ирыстоны фыццаг президент ЦЫБЫРТЫ 
Людвиг у стыр ахуыргонд, политикон ёмё ёхсёнадон архайёг. Истори-
йы зонады алы къабазы дёр йё удвёллёйттё сты бёстон ёмё ахадгё. 
Ёхсызгонёй сё пайда кёнынц Цёгат Кавказ ёмё нё бёстёйы зонадон 
кусджытё. У Ирон этнографион ёмё Нарты энциклопедиты автор, нё 
номдзыд рухстауджытё ёмё ахуыргёндты зонадон фёллёйттё бёстон-
гёнёг ёмё сё хицён чингуытёй уадзёг. 

Йё ёртётомон ёмбырдгонд «Кав-
казы периодикон мыхуыр Ирыстон 
ёмё ирётты тыххёй» йё зонадон 
стыр ахадындзинадмё гёсгё  аба-
рён ис академик Абайты Васойы 
«Ирон ёвзаджы историон-этимоло-
гон дзырдуат»-имё. Зындгонд сты 
Людвигы монографитё  ирон би-
нонты царды уаг, фыдёлтыккон 
хёдзёртты арёзтад ёмё бёрёг-
бётты нысан ёмё ёгъдёутты тых-
хёй. 
Ёрёджы та йын Дзёуджыхъёуы 

чиныгуадзён «Абетё»-йы мыхуыры 
рацыд монографи «Алания-Осетия 
и Дагестан». Фыццаг хатт дзы, куыд 
гёнён ис, афтё уёрёх ёмё бёл-
вырдёй ёвдыст ёрцыдысты, Ирыс-
тон ёмё Дагестаны цёрёг бирё 
адёмыхёттыты ‘хсён раг замантёй 
абонмё цы историон, культурон, 
рухсадон, паддзахадон ёмё хъуыд-
дагон бастдзинёдтё уыд, уыдон. 
Монографийы ис ёртё хайы ёмё 
ёхсёз сёргонды,  автор дзы лём-
бынёг цы бирё фёрстытыл фыссы, 
уыдонёй цалдёр ранымайдзыстём:  
Скифтё ёмё Сёрмёттё Дагеста-
ны, Аланты ралыгъд Дагеста-
ны зёххытём, Алани ёмё Да-
гестан XX-XIII ёнусты, Ёвзёг-
ты иудзинад, Бёрёгбёттё ёмё 
ёгъдёуттё, Ирон ёмё Да-
гестаны адёмты эпикон иудзинёд-
тё, Дагестан ёмё Нарты кадджы-

тё, Дагестан ёмё Ирыстон XIX-XX 
ёнусы райдайёны, Лекъ Хуссар 
Ирыстоны, Дагестан ёмё Ирыстоны 
хёлардзинад Советон дуджы ёмё 
уый фёстё азты, Дагестан ёмё 
Ирыстоны ёмгуыстад царды алы 
къабёзты, Дагестаны адёмты ахаст 
Беслёны фыццёгём скъолайы 

фыдбёллёхы ёвирхъау цаутём, 
Расул Гамзатов ёмё Ирыстон, Ирон 
адём дагестайнаг уидёгтимё ёмё 
ма ёндёр  мидисджын сёргёнд-
тё.
Монографи «Алания-Осетия и 

Дагестан»-ы автор Цыбырты Люд-
виг йё разныхасы куыд фыссы, аф-
тёмёй, Дагестан ёмё Ирыстоны 
‘хсён цы историон, культурон, цар-
дыуагон, рухсадон бастдзинёдтё 
уыд, уыдоны тыххёй фыстой ном-
дзыд ахуыргёндтё ёмё рухстау-
джытё: Жорж Дюмезиль, Тугъанты 
Махарбег, Калоты Барис ёмё иннё-
тё. Чиныджы автор се ‘ппёт наукон 
куыстыты сёйраг хъуыдытё хорз 
ёвдисы йё ацы ног зонадон чины-
джы, пайда кёны Дагестан ёмё 
Ирыстоны периодикон мыхуыры, зо-
надон институтты, чиныгдётты,  Да-
гестан ёмё Ирыстоны Цёгат ёмё 
Хуссары архивты ацы  фарстайы 
фёдыл цы бирё ёрмёг ссардта, 
уыдонёй, сё иумёйаг нымёц  у 70 
фылдёр. 

 Чиныг «Алания-Осетия и 
Дагестан»-ы литературон редактор у 
филологон наукёты доктор Хуыга-
ты Ирлан. Цёмёй ацы мидисджын 
зонадон куыст мыхуыры рацёуа, уый 
тыххёй йё авторён ёхцайё бах-
хуыс кодта Хуссар Ирыстоны Пре-
зидент Гаглойты Алан. Монографи 
цымыдисаг уыдзён политологтё, 
историктё, аивадиртасджытё, аспи-
ранттё, студенттё, ахуыргёнджы-
тё, чиныгдёттё, архивты кусджы-
тё ёмё журналисттён. Йё автор, 
зындгонд ахуыргонд, паддзахадон 
архайёг Цыбырты Людвигён нё 
зёрдё зёгъы зонады сфёлдыстады 
ног ёнтыстытё! 

АНВАРАТЫ Валери

Хъёбысхёст

Архайдзысты дунеон турниры

Куыд алы аз, афтё та ацы хатт дёр уёгъдибар 
хъёбысхёсты бёрнондёр ерысты фыццагдёр уыд-
зён Красноярскы ёрвылазон дунеон Гран-при тур-
нир «Иван Ярыгин». Йё ахадындзинад у стыр. «Иван 
Ярыгин»-ы турниры бёрёггёнёнтём гёсгё ёвзёрст 
цёудзысты, Европёйы чемпионат ёмё Дунеон ку-
бок рамбулыныл ерысты Уёрёсейы спортивон кад чи 
хъахъхъёндзён, уыцы богёлттё. 

РЦИ-Аланийы иугонд 
командёйы номхыгъд-
мё чи хауы, уыцы бо-
гёлттё дыууё къуырийы 
бёрц сёхи цёттё кодтой 
Дзёуджыхъёуы Хёдарца-
ты Асланы номыл уынджы 
Спортивон хъёбысхёсты 
цёттёгёнён республикон 
центры. Нё республикёйы 
иугонд командёйён ацы 
ран арёзт ёрцыд ёппёт 

уавёртё дёр, ёмё ныр 
нё богёлттё алы ерыс-
тём дёр сёхи цёттё 
кёндзысты ацы центры. 
Нё республикёйы иу-

гонд командёйы хистёр 
тренер Ёрчъегкаты Тот-
радз зёгъы: «Цёттёгё-
нён ёмбырд ацыд ёнё-
къуылымпыйё. Нё лёп-
путё куыстой зёрдиагёй, 
ёмё нё уырны, сёхи 

сёрёнёй кёй равдис-
дзысты, уый. Бузныг зё-
гъём, ацы центры нын 
хъёугё уавёртё арёзт 
кёй ёрцыд, уый тыххёй 
физикон культурё ёмё 
спорты министр Фрай-
ты Сослан ёмё рес-
публикёйы Сёргълёууёг 
Сергей Меняйлойён. 
Уыдоны фёндонмё гёс-
гё, амёй фёстёмё нё 
иугонд командёйы уёнг-
тё сёхи ерыстём цёттё 
кёндзысты ам».

«Иван Ярыгин»-ы турнир 
райдайдзён 29-ём янва-
ры. Ирыстоны богёлттё 
уым хёцдзысты ссёдзёй 
фылдёрёй. 
Красноярскы гауызмё 

чи рацёудзён, уыдоны 
’хсён уыдзысты нё зынд-
гонд богёлттё: Олим-
пиаг хъёзтытё ёмё 
дунеон чемпионатты уёла-
хиздзау Сидахъаты За-
уырбег, спорты сгуыхт 
мастер Найфонты Артур, 
дунеон чемпион Байаты 
Давид, Уёрёсейы чемпи-
онтё Багаты Алан ёмё 
Арслан ёмё нё иннё 
суинаг лёппутё. 
Турнир фёуыдзён 1-ём 

февралы. 
Нё богёлттё ёмё 

сё хъомылгёнджытё, 
фёндараст ут, уё дард 
балц рауайёд уёлахиз-
хёссёг!

 Мёздёджы районёй 

Программё «Хъёууон ахуыргёнёг»
Йё райдайёнёй фе-

дералон программё 
«Хъёууон ахуыргёнёг»- 
мё гёсгё Мёздёджы 
районы скъолатём ку-
сынмё ацыд 18 ахуыр-
гёнёджы. Национ про-
ект «Фёсивёд ёмё 
сабитё»-йы фёлгёты 
2026 азы дёр програм-
мё дарддёр цёудзён 
ёххёстгонд. 
Мёздёджы районы 

кусён бынёттём ра-
цёуынмё ‘нхъёлмё 
кёсынц горёты 8-ём 
скъолайы историйы 
ахуыргёнёгмё, Вино-
граднёйы астёуккаг 
скъолайы – англисаг ёв-
заджы ахуыргёнёгмё, 
поселок Тельмёнёйы 
– райдайён кълёсты 
ахуыргёнёгмё, Сухотс-
кёйы хъёуы – мате-
матикёйы ахуыргё-
нёгмё. Ерысы арха-

йын сё бон у, педагогон 
ахуырад кёмё ис,  50 
азы онг кёуыл цёуы, 
уыцы ахуыргёнджы-
тён. Чи фёуёлахиз уа, 

уый йё хёстё ёххёст 
кёнын райдайдзён 1 
сентябры 2026 азы, лё-
вёрд ын ёрцёудзён иу  
милуан сомы. Гёххёт-

тытё бадёттыны ём-
гъуыд – 10 апрель 2026 
аз.

               
 БЕКЪОЙТЫ Ларисё                                                                    

Дзёуджыхъёуы 37-ём рёвдауёндоны коллек-
тив хъыгзёрдёйё тёфёрфёс кёны хиуёттё ёмё 
хёстёджытён, рёвдауёндоны хъомылгёнёг

БЕСЕДИНА
Викторы чызг Людмилё

цёрынхъуагёй кёй амард, уый фёдыл.

 Номыры радхёссёг редактор — Дедегкаты Зёлинё.
  Дизайн: 1-аг фарсён – Халиты Изё;
              2-аг фарсён – Рубайты Нелли;
             3-аг ёмё 4-ём фёрстён — Гуыцмёзты Зёринё.

 Корректортё: 1-аг ёмё 4-ём фёрстён — Рёмонты Алинё; 
         2-аг фарсён — Дзоцъиты Тамарё.              
         3-аг фарсён — Гаглойты Наташё.   

Футбол

Чи рамбулдзён 
«Аланийы Зымёгон кубок»
Ирыстоны футболуарзджытён, 

дыууё къуырийы дёргъы цёуыл 
бацин кёной, уый уыдзён. 

Футболы академи «Алани»-йы ста-
дионы 27-ём январы райдайдзысты 
ерыстё турнир «Аланийы Зымёгон 
кубок» рамбулыныл. Турнир цёу-
дзён фыццаг хатт. Йё аразджыты 
фёндонмё гёсгё дзы архайдзыс-
ты, ивгъуыд аз РЦИ-Аланийы чем-
пионаты 1-3 бынёттё чи бацахста, 
уыцы ёртё командёйы: «СКГМИ», 
«Дигора», «Лабуда» (Алагир) ёмё 
футболон клуб «Алани»-йы дыу-
уё командёйы. ФК «Алани-1»-ён 
ацы турниры архайын уыдзён йёхи 

Уёрёсейы Дыккаг лигёйы къорд 
«Ёвзист»-ы ерыстём цёттё кёны-
ны хос. Спортуарзджытё ам фен-
дзысты, нё сёйраг командёйы 
рёнхъыты ацы аз сё зёрдё кёуыл 
дардзысты, уыцы ёрыгон ёмё фё-
сивёдон кары уёвёг футболистты. 
Фыццаг бон, 27-ём январы, 11.00 

сахатыл фембёлдзысты «СКГМИ» 
ёмё «Дигора», 13.00 сахатыл та – 
«Лабуда» (Алагир) ёмё «Алани-2».

1-ём февралы 11.00 сахатыл 
хъаздзысты «Лабуда» (Алагир) 
– «Алани-2», 13.00 сахатыл та – 
«СКГМИ» - «Алани-1».

5-ём февралы 11.00 сахатыл фем-
бёлдзысты «Алани-1» – «Лабуда», 

13.00 сахатыл – «Алани-2» – «Диго-
ра».

7-ём февралы 11.00 сахатыл 
хъаздзысты «Алани-2 – «СКГМИ», 
13.00 сахатыл – «Дигора» – «Лабу-
да».

9-ём февралы 11.00 сахатыл 
ахъаздзысты «Лабуда» – «СКГМИ», 
13.00 сахатыл та – «Дигора» – «Ала-
ния-2».
Уыцы бон сбёрёг уыдзысты тур-

ниры уёлахиздзаутё ёмё призон 
бынёттё бацахсджытё ёмё хор-
зёхджын суыдзысты Кубок, майдан-
тё, Кады гёххёттытё ёмё сёрма-
гонд лёвёрттёй. 

БАСКАТЫ Уырызмёг

 Номарён 

Цёголты Василийы 
мысён изёр

Дзёуджыхъёуы Кинойы хёдзары уыд РЦИ-
Аланийы адёмон фыссёг, Фыдыбёстёйы Стыр хёсты 
архайёг, журналист ёмё публицист, историон романы 
дёсны Цёголты Василийы райгуырды 105 азы боны 
кадён йё мысён изёр. Арёзт ёрцыд Хетёгкаты Къо-
стайы номыл Ирон литературёйы музей ёмё нё ре-
спубликёйы Фысджыты цёдисы хъёппёрисёй. 

Курдиатджын проза-
ик, фельетонист, журна-
лист Цёголты Василийы 
адёмуарзондзинад ёмё 
бирёвёрсыг курдиаты 
тыххёй сё зёрдиаг хъуы-
дытё номарён изёры 
загътой Фысджыты цёди-
сы правленийы сёрдар, 
литературёиртасёг Хози-
ты Барис, культурёйы ми-
нистры фыццаг хёдивёг 

Рёмонты Маринё, чи-
ныгуарзджыты респуб-
ликон ёхсёнад «Книга-
центр»-ы разамонёг Ге-
тъоты Ларисё, зынд-
гонд кинорежиссер Ту-
аты Теминё, Дигорайы 
Цёголты Георгийы ме-
мориалон музейы хис-
тёр зонадон кусёг Къор-
наты Тамерлан, фёл-
лойы ветеран Николай 

Песьяков, историк Хъар-
данты Тимур, Национ на-
укон чиныгдоны хайады 
методист Хъараты Ритё. 
РЦИ-Аланийы адёмон 
поэт Гуырдзыбеты Ири-
нё та номарён изёры 
бакаст Цёголты Василийы 
номыл фыст ёмдзёвгё.
Сё уёздан хистёры ном 

ёмё сфёлдыстадён кад 
ёмё аргъ кёй кёнынц, 
уый тыххёй мысён изёр 
саразджытё ёмё уазджы-
тён арфё ракодта Цёгол-
ты Василийы фырт, зынд-
гонд журналист, публицист 
Цёголты Олег. 
Рагон ирон инструмен-

талон композицитё дала-
фёндырёй аив ацагъта 
ёрыгон курдиатджын му-
зыкант Кокойты Марат. 
Кинойы хёдзары фой-

ейы та арёзт ёрцыд 
зындгонд фыссёджы цард 
ёмё бирёвёрсыг сфёл-
дыстадыл дзурёг ёрмё-
джыты мидисджын рав-
дыст. Йё саразыныл дёр 
бацархайдтой Ирон ли-
тературёйы музейы раз-
амонёг Бдайциаты Зем-
фирё, зонадон кусёг 
Цыхуырбаты Сергей 
ёмё ацы рёнхъыты автор.

ГАСАНТЫ Валери

Металлоизделия, 
двери, ворота, 

навесы из лексана, 
покраска ворот.

Тел.: 
8-928-928-88-24.

Кладка каминов, мангалов, 
отопительно-жаровочных комплексов,
осетинских печей под газ и под дрова.

Гарантия работы – 30 лет.
Работают профессионалы.

Тел.: 8-988-830-81-12 (Ирбек), 
8-928-484-24-58 (Хамиц). 

